
GOUVÈNÈ CUOMO ANONSE NOUVO PATENARYA AVÈK GWOUP AVIS BUDGET 

POU KONBAT KONDWI DISTRÈ NAN NEW YORK 
 

Anons Sèvis Piblik te lanse sou enpòtans pou kondwi nan fason ki responsab 
 

Ou ka wè anons lan la ak la 

 
Gouvènè Andrew M. Cuomo jodia te anonse yon nouvo patenarya avèk Gwoup Avis 
Budget, premye founisè mondyal ki alatèt sèvis lokasyon otomobil, ki vize pou redwi 
kondwit distrè nan Eta New York. Gouvènè a te anonse tou lansman de anons sèvis 
piblik ki montre konsekans danjere voye tèks pandan wap kondwi ka genyen sou 
otomobilis, pasaje, pyeton ak bisiklis yo. Nan kad akò a, Gwoup Avis Budget pral 
prezante anons sèvis piblik sou paj konfimasyon rezèvasyon li yo pou kliyan yo kap lwe 
yon veyikil avèk Avis Car Rental oswa Budget Car Rental nan Eta New York.  
 
“Grasa patenarya sa a, nap fè mesaj la pase byen fò ak klè: kondwi distrè se neglijans, 
potansyèlman mesanse lavi e li pa gen plas sou wout New York yo,” Gouvènè Cuomo 
te deklare. “Anons sa yo pral ede devlope konsyantizasyon piblik sou danje ki genyen 
nan kondwi distrè, e mwen remèsye Gwoup Avis Budget Group paske yo te travay avèk 
nou pou kenbe moun yo ansekirite. Mwen ankouraje tout Nouyòkè pou yo mete telefòn 
yo atè, rete vijilan epi kondwi nan fason ki responsab.”  
 
Ant 2011 ak 2014, kantite kontravansyon ke yo te bay nan eta pou vyolasyon tèks 
kòmanse apeprè de 9,000 a preske 76,000, yon ogmantasyon de 744 pousan. Rekonèt 
danje pou wap tèks pandan wap kondwi te mennen a yon kantite chanjman nan lwa 
New York pou ogmante penalite ak amann pou vyolasyon lwa sou tèks ak telefòn selilè 
nan eta. 
 
Daprè lwa aktyèl yo, chofè yo ki sou pwobasyon oswa ki gen lisans jinyò oswa pèmi 
pou aprann ap pèdi privilèj kondwi yo pou 120 jou apre premye ofnas lan; vyolasyon ki 
vini apre nan lespas sis mwa de restorasyon lisans lan pral lakoz revokasyon pou yon 
lane. 
 
Penalite maksimòm pou vyolasyon tèks ak telefòn selilè te ogmante soti nan $50 a 
$200 pou premye ofans lan, $250 pou yon dezyèm ofans nan lespas 18 mwa ak $450 

Haitian Creole 

http://youtu.be/QtnDBVclQVY
https://www.youtube.com/watch?v=vtkiEL4wHEg


pou yon twazyèm oswa ofans ki vini apre nan lespas 18 mwa. Si yo jwenn Chofè kap 
kondwi machin komèsyal yo ap itilize telefòn selilè oswa aparèy elektwonik pòtab yap 
sibi penalite ki pi sevè tou. 
 
“Nan tout peyi a, 1,100 moun te mouri oswa blese akoz chofè ki distrè chak jou,” te 
deklare Komisyonè Adjwen DMV Terri Egan. “Nou gen espwa ke PSA sa pral plis edike 
moun yo sou danje ki genyen nan kondwi avèk distraksyon kidonk chofè yo ka 
konsantre sou wout la olye de yon lòt moun oswa yon lòt bagay. Yon tèks oswa yon 
apèl ka rete tann jiskaske ou rive nan destinasyon ou.” 
 
“Kondwi distrè pi danjere ankò lè moun yo ap kondwi sou yon machin ke yo pa abitye 
nan yon zòn ke yo pa abitye, sa se sitiyasyon anjeneral avèk machin lokasyon yo,” te 
deklare Joe Ferraro, Prezidan, Americas, Gwoup Avis Budget. “Nou ofri Gouvènè 
Cuomo sipò konplè pou efò sa a, sa nou kwè kap benefisye tout rezidan ansanm avèk 
vizitè yo nan Eta New York.” 
 
Anons sèvis piblik la pral difize sou chanèl medya sosyal eta ak emisyon televizyon. 
Pou jwenn plis enfòmasyon sou efò eta pou konbat kondwi sou enfliyans alkòl, kontakte 
Komite Sekirite Woutyè Gouvènè a nan 518-474-5111, oswa 
vizite http://www.safeny.ny.gov/. 
 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

Haitian Creole 

http://www.safeny.ny.gov/
http://www.governor.ny.gov/
mailto:press.office@exec.ny.gov

